
Ymddiriedolaeth Diwrnod Cofio’r Holocost

Diwrnod Cofio’r Holocost (HMD) yw’r diwrnod rhyngwladol, ar 27 Ionawr, i gofio’r chwe 
miliwn o Iddewon a lofruddiwyd yn ystod yr Holocost, ochr yn ochr â’r miliynau o bobl a 
laddwyd trwy erledigaeth y Natsïaid o grwpiau eraill, ac mewn hil-laddiadau mwy diweddar 
yng Nghambodia, Rwanda, Bosnia a Darfur.
Mae Diwrnod Cofio’r Holocost i bawb. Bob blwyddyn ar draws y DU, mae cannoedd 
ar filoedd o bobl yn dod at ei gilydd i ddysgu o hil-laddiad er budd dyfodol gwell.

Ymddiriedolaeth Diwrnod Cofio’r Holocost (HMDT) yw’r elusen 
a sefydlwyd gan y Llywodraeth i hyrwyddo a chefnogi Diwrnod 
Cofio’r Holocost yn y DU. 
Mae HMDT yn annog cofio mewn byd sydd wedi’i greithio 
gan hil-laddiad. Bob blwyddyn, mae pobl sy’n nodi Diwrnod 
Cofio’r Holocost yn dysgu mwy, yn cydymdeimlo mwy  
ac yn gwneud mwy i greu dyfodol gwell.

Dyma ychydig o syniadau am sut y gallwch chi fod yn rhan o Ddiwrnod Cofio’r Holocost:
•  Gwyliwch Seremoni Diwrnod Cofio’r Holocost 2024 y DU: Ysbeidiau wedi’u curadu  

aam 7pm ar 27 Ionawr: hmd.org.uk/ukhmd
•  Byddwch yn rhan o foment genedlaethol Goleuni’r Tywyllwch am 8pm ar 27 Ionawr:  

hmd.org.uk/lightthedarkness
•  Trefnwch weithgaredd Diwrnod Cofio’r Holocost. Mae cyngor ar sut i wneud hyn yma:  

hmd.org.uk/organise
•  Chwiliwch am weithgaredd Diwrnod Cofio’r Holocost i fynd iddo Har fap cenedlaethol 

HMDT: hmd.org.uk/map
•  Gweithredwch yn erbyn casineb neu erledigaeth ar sail hunaniaeth: edrychwch ar awgrymiadau 

HMDT am weithredu (‘take action’) dros y ddalen ac yn: hmd.org.uk/takeaction
•  Tanysgrifiwch i dderbyn cylchlythyr HMDT: hmd.org.uk/subscribe 
• Cyfranogwch ar lein mewn sawl ffordd wahanol: hmd.org.uk/hmdonline

Sut allwch chi fod yn rhan o Ddiwrnod Cofio’r Holocost

Mae Ymddiriedolaeth Diwrnod Cofio’r Holocost yn elusen gofrestredig yng Nghymru a Lloegr (110934)  
a’r Alban (SC051197

I gael gwybod mwy am 
Ddiwrnod Cofio’r Holocost 
ac i ddysgu am yr Holocost 
a hil-laddiad, sganiwch y 
cod QR ar y chwith

I wneud cyfraniad i gefnogi 
gwaith Ymddiriedolaeth 
Diwrnod Cofio’r Holocost 
sganiwch y cod QR ar y dde

Pa gamau mae eraill wedi’u cymryd?
Ar ôl nodi Diwrnod Cofio’r Holocost, 
creodd myfyrwyr yn Ysgol Eden 
i Ferched, Waltham Forest, 
faner ar gyfer tu blaen eu hysgol i 
groesawu ffoaduriaid yn eu hardal, 
a dod â rhoddion o ddillad, llyfrau 
a theganau ar gyfer teuluoedd 
ffoaduriaid a oedd wedi cyrraedd 
yn ddiweddar. Fe’u dosbarthwyd 
gan Ganolfan Ymfudwyr Hackney, 
Care4Calais Dwyrain Llundain a 
Waging Peace. Myfyrwyr yn Ysgol Eden i Ferched

Gwaith celf gan Leslie Nicholl

Creodd yr artist Leslie Nicholl gasgliad o 
18 o baentiadau a arddangoswyd ar gyfer 
Diwrnod Cofio’r Holocost. Wedi hynny, fe’u 
harddangoswyd fel rhan o arddangosfa 
yn Oriel Engine Room yn Belfast, mewn 
cydweithrediad â’r Groes Goch, a gyda’r holl 
elw o’r gwerthiant yn mynd tuag at gefnogi 
ffoaduriaid Wcráin yng Ngogledd Iwerddon. 
Cyfrannodd pobl o bob rhan o Ogledd 
Iwerddon ychydig dros £20,000 diolch i 
benderfyniad ac egni Mr Cliff Brooks MBE, 
cyfarwyddwr Oriel Engine Room Belfast,  
a holl artistiaid yr oriel.
Cyflwynodd Leslie ei weithiau celf er cof am 
Boris Romanchenko, a oroesodd yr Holocost 
dim ond i gael ei ladd gan ynnau Rwsiaidd yn 
ei gartref yn Kharkiv.

Dysgwch fwy a chefnogwch Ymddiriedolaeth 
Diwrnod Cofio’r Holocost

@HMD_UK HMD.UK holocaustmemorialdaytrust

Dysgodd 45% o’r bobl a holwyd fwy am yr Holocost a hil-laddiadau eraill 
ar-lein, mewn llyfrau neu mewn erthyglau ar ôl nodi Diwrnod  
Cofio’r Holocost *

Gwirfoddolodd 14% o’r bobl a holwyd ar ôl nodi Diwrnod Cofio’r Holocost *
*Arolwg o 137 o bobl a nododd Ddiwrnod Cofio’r Holocost 2023

Ynglyn â Diwrnod Cofio’r Holocost

https://twitter.com/HMD_UK
https://www.facebook.com/HMD.UK
https://www.instagram.com/holocaustmemorialdaytrust/


Gweithredwch er budd dyfodol gwell
A yw nodi Diwrnod Cofio’r Holocost wedi gwneud i chi gymryd camau i atal 
erledigaeth a gwahaniaethu ar sail hunaniaeth? Yma fe welwch gyngor ar 
yr hyn y gallwch ei wneud nawr i helpu i atal erledigaeth yma yn y DU ac ar 
draws y byd. Mae yna gamau gweithredu sy’n cymryd pum munud, awr, a 
mwy, yn dibynnu ar faint o amser sydd gennych.

‘Fe wnaeth Diwrnod Cofio’r Holocost fy ysbrydoli i fod yn weithredwr mewn 
mudiadau gwrth-hil-laddiad a deall gwerth siarad â goroeswyr a gwrando 
arnyn nhw.’ 

- Robyn Bradbury a wyliodd Goffadwriaeth Ar-lein HMD UK

Gwyddom fod pobl sy’n nodi Diwrnod Cofio’r Holocost yn gwneud mwy yn eu 
cymunedau lleol yn sgil hynny. Nawr eich bod wedi dysgu am yr Holocost a’r hil-
laddiadau dilynol, beth allwch chi ei wneud i helpu i greu dyfodol gwell? Dyma brif 
awgrymiadau HMDT ar gamau y gallwch eu cymryd nawr.

1. Addysgwch eich hun am 
sefyllfaoedd ledled y byd lle mae 
perygl o hil-laddiad trwy ddarllen 
erthyglau a llyfrau a gwylio rhaglenni 
dogfen. Lledaenwch y gair, yn 
bersonol ac ar-lein, er mwyn helpu 
i godi ymwybyddiaeth o’r hyn sy’n 
digwydd. Mae gwefannau Aegis  
Trust a Genocide Watch yn fannau  
da i ddechrau. 

1. Gwirfoddolwch mewn elusen leol sy’n cefnogi ffoaduriaid neu oroeswyr 
Holocost a hil-laddiad. Gallwch chwilio am gyfleoedd gwirfoddoli wyneb yn 
wyneb ac ar-lein ar wefan Do-it: doit.life

2.

3.

4.

2. Addysgwch eich hun am beth yw trosedd casineb fel y gallwch ei hadnabod a’i 
riportio pan fyddwch yn dyst i rywun yn cael ei dargedu. Mae report-it.org.uk yn lle da 
i ddechrau.

Ysgrifennwch at eich AS i ddweud 
wrtho am bwysigrwydd nodi 
Diwrnod Cofio’r Holocost a’i annog i ddarganfod mwy am weithgareddau 
Diwrnod Cofio’r Holocost a ddigwyddodd yn eu hetholaeth ar fap rhyngweithiol 
HMDT: hmd.org.uk/activities. Gallwch lawrlwytho templed llythyr/e-bost ar wefan 
HMDT: hmd.org.uk/mpletter.

2. Ymchwiliwch i sefyllfaoedd yn y DU a’r byd ehangach ac ystyried yr hyn 
y gallwch ei wneud i helpu. Er enghraifft, gallech godi arian, hyrwyddo achos, 
casglu dillad neu bethau ymolchi ar gyfer pobl mewn angen, llofnodi deisebau, 
ysgrifennu llythyrau, mynd ar orymdaith neu drefnu gorymdaith.

3. Rhowch wybod os ydych yn dyst i ragfarn a chasineb sy’n seiliedig ar 
hunaniaeth ar y cyfryngau cymdeithasol, p’un a yw wedi digwydd yn y DU neu’r 
tu allan iddi - mae gan y mwyafrif o blatfformau cyfryngau cymdeithasol yr opsiwn  
i adrodd am bostiadau a sylwadau sy’n torri rheolau a pholisïau eu cymunedau.

Er mwyn deall yn well y rhai sy’n wahanol i ni, mae’n bwysig bod pawb yn cael 
cyfle i rannu eu profiadau. Ceisiwch gefnogi’r rhai nad ydynt yn cael cyfle i 
gael eu clywed fel arfer i adrodd eu straeon. Er enghraifft, dechreuwch grŵp 
Whatsapp yn eich ardal i ddod â phobl leol at ei gilydd; rhowch eich lle mewn 
cynhadledd neu ddigwyddiad i rywun na fyddai’n cael y platfform hwnnw fel arfer; 
cefnogwch lais i bawb yn eich cyfarfodydd gwaith a’ch grwpiau cymdeithasol gael 
eu clywed.

3. Dechreuwch wneud cynlluniau i drefnu gweithgaredd Diwrnod Cofio’r 
Holocost yn eich ardal y flwyddyn nesaf: hmd.org.uk/getinvolved
Meddyliwch am sut y gallech greu cyfleoedd i bobl o wahanol gefndiroedd ddod 
at ei gilydd i ryngweithio’n ystyrlon drwy gydol y flwyddyn. Beth allech chi ei 
wneud yn eich cymuned, eich gweithle neu’ch ysgol i gael pobl sy’n wahanol  
i siarad, rhannu a dod i adnabod ei gilydd?4. Tanysgrifiwch i gylchlythyr HMDT i ddysgu sut y gallwch gymryd mwy o ran yn 

Niwrnod Cofio’r Holocost. Byddwch yn cael y wybodaeth ddiweddaraf am brosiectau, 
digwyddiadau a chystadlaethau sy’n ymwneud â Diwrnod Cofio’r Holocost drwy 
gydol y flwyddyn: hmd.org.uk/subscribe

Lawrlwythwch ac ymgyfarwyddwch â chalendr amrywiaeth a 
chynhwysiant ac ystyriwch sut y gallech ddefnyddio hwn yn eich gweithle  
i helpu eraill i deimlo eu bod yn cael eu cynnwys a’u deall.

4. Ymunwch â grŵp ymgyrchu lleol sy’n hyrwyddo hawliau dynol ac yn 
gwrthwynebu gwahaniaethu ac erledigaeth.

Os oes gennych 5 munud...

Os oes gennych awr...

Os oes gennych fwy o amser...
1. Dilynwch Ymddiriedolaeth Diwrnod Cofio’r Holocost (HMDT) ar y cyfryngau 

cymdeithasol a rhannwch eu straeon am fywydau pobl a’u negeseuon i helpu  
i godi ymwybyddiaeth.

Pobl Yazidi yn dianc ar ôl ymosodiad gan ISIL (Llun 
gan Sebastian Meyer/Corbis drwy Getty Images)

https://twitter.com/HMD_UK

